
Dağlıq ərazilərdə yayılan və mülayim isti su hövzəsi ilə sərhədlənən  külək bora – soyuq ani şiddətli fırtına küləkdir. Adətən ilin soyuq dövrlərində müşahidə olunur. Bu zaman qitə üzərində yüksək təzyiq zonası mülayim, isti su hövzəsi üzərində isə alçaq təzyiq zonası yaranır. Təzyiqin belə paylanması soyuq havanın alçaq silsilə və aşırımlardan keçməsini müəyyənləşdirir. Küləyin sürəti bu zaman 40 m/san və daha çox olur. Havanın temperaturu kəskin düşür. Dağ silsilələri hava kütləsinin yayılmasının təbii sərhədləri olaraq soyuq hava kütlələrinin yayılmasının qarşısını alır. Bütün dağ silsilələri siklonik fəaliyyəti aktivləşdirir, yamaclar boyu qalxmasını intensivləşdirir. Külək döyən yamaclarda buludəmələgəlmə və yağıntıların formalaşması prosesini gücləndirir.
Qara dənizin Novorossiysk buxtası rayonunda, Arktika sahilində həm də Triyest rayonunda bora hadisəsi çocdan bəri məlumdur. Bora tipinə Baykalda Olxon qapısı yaxınlığında sarma da aiddir. Bakı ətrafında nord (xəzri), Fransanın Aralıq dənizi sahilində mistral, Meksika körfəzində nortser ( Meksika, Texas) kifayət qədər oxşardır. 
Novorossiyskdə, eləcə də Adriatikdə bora o zaman yaranır ki, soyuq cəbhə sahilyanı silsiləyə şimali-şərqdən yaxınlaşsın və soyuq hava dərhal alçaq silsilədən aşıb keçsin. O, dağ silsiləsindən ağırlıq qüvvəsinin təsiri altında aşağı devrildikdə böyük sürət alır. Yanvarda Novorossiyskdə borada küləyin sürəti orta hesabla 20m/s-dən yüksəkdir. Su səthinə düşən bu enən axın qasırğalı külək törədir, güclü dalğa yaradır. Bu halda havanın temperaturu kəskin aşağı düşür. Novorossiyskdə temperatur 250S və daha artıq aşağı düşə bilər. İldə Novorossiyskdə 46 gün bora müşahidə edilir , xüsusən də noyabrdan mart ayına kimi. Boranın davamiyyəti 1-3 gün, bəzən bir həftəyə qədər olur.
